Deklaraté e Pérbashkét

E organizatave té shoqérisé civile dhe grupeve té interesit

Bazuar né tryezén e rrumbullakét mbi Projektligjin "Pér performancén energjitike té ndértesave”,
organizuar né 26 Néntor 2024 nga GreenAL.

Dekarbonizimi i sektorit té ndértimit éshté njé ¢éshtje me réndési strategjike pér tranzicionin e gjelbér
né Shqipéri, jo vetém né kuadér té angazhimeve té shtetit shqgiptar ndaj Komunitetit té Energjisé, dhe
zbatimit té Marréveshjes sé Sofias, por edhe pér té siguruar jetueshmeéri dhe cilési jetese optimale né
stokun aktual e té ardhshém té banesave. Nevoja pér njé kuadér ligjor té garté dhe té zbatueshém mbi
performancén energjetike té ndértesave né Shqipéri éshté thelbésore pér disa arsye:

e Né mungesé té njé kuadri legjislativ té pérditésuar, Shqipéria ka patur performancé té ulét né
zbatimin e angazhimeve ndaj Komunitetit té Energjisé né lidhje me ‘Eficencén Energjitike’, ku
vérehet mungesa e Planeve Afatgjata té Rinovimit, si dhe pérpjekje té€ cunguara pér etiketimin
energjetik.

e Ligji né fuqgi (Nr. 116/2016 pér Performancén e Energjisé né Ndértesa) hedh themelet pér
vlerésimin energjetik té stokut té ri té banesave, por nuk adreson strategjikisht stokun ekzistues.
Detyrimet e parashtruara nga ky ligj, psh. hartimi i njé plani kombétar pér té rritur numrin e
ndértesave me performancé “afér zero energji”, nuk jané zbatuar plotésisht.

e Stoku aktual i banesave gé jané ndértuar mé herét se viti 1980, pra kané kaluar moshén 40
vjecare, strehon rreth 1/3 e popullsisé sé Republikés sé Shqipérisé (referuar Censit 2023). Si
rrjedhojé, né kontekst té sfidave té urbanizimit té qyteteve shqiptare, éshté e nevojshme té
parashikohen mekanizma realisté pér pérmirésimin e jetueshmérisé né stokun e banesave
urbane (apo rurale) né vend, pa cénuar pérballueshmériné e tregut té pasurive té paluajtshme.

Hartimi i kétij projektligji éshté njé hap i réndésishém dhe i vlerésueshém drejt arritjes sé objektivave té
Shqipérisé pér arritjen e tranzicionit té gjelbér, duke synuar:

e Dekarbonizimin e stokut té ndértesave deri né vitin 2050;
e Rritjen e eficencés energjetike jo vetém né ndértesat e reja, por edhe né ato aktuale;
o Mbéshtetjen e pérdorimit té energjisé nga burimet e rinovueshme.

Né datén 26 Néntor 2024 projekti GreenAL (https://greenal.al) organizoi njé tryezé e rrumbullakét me
pérfagésues té organizatave té shogérisé civile me fokus mjedisor, si dhe grupe té tjera interesi, pér té
diskutuar mbi projekt-ligjin, sfidat aktuale té sektorit té ndértimit e zbatimin e Agjendés sé Gjelbér pér
Ballkanin Peréndimor. Né vijim, pjesémarrésit pérgatitén kété deklaraté, qé pérmbledh komentet dhe
sugjerimet kryesore.

1. Projektligji éshté njé hap pozitiv pér té arritur objektivat e dakordésuara né Agjendén e Gjelbér
pér Ballkanin Peréndimor dhe Planin e Veprimit pérkatés. Ka njé pérafrim té miré me Direktivén
e EU 2024/1275 “Pér Performancén energjetike té ndértesave”. Gjithsesi nevojitet té pérgatitet
dhe té vendoset né dispozicion té publikut njé raport i vlerésimit té zbatueshmérisé sé ligjit “Nr.

116/2016 pér Performancén e Energjisé né Ndértesa” dhe té béhen transparente arsyet pse nuk
ka funksionuar né térésiné e vet. Ndér té tjera, ky ligj pércakton hartimin e njé plani kombétar
pér té rritur numrin e ndértesave me performancé “afér zero energji”. Ky plan nuk éshté hartuar
(apo véné né dispozicion té publikut té gjeré) né 8 vitet e fundit. Cilat jané mekanizmat qé do
sigurojné gé Plani Kombétar pér Rinovimin e Ndértesave (Neni 5) do hartohet si duhet, dhe
brenda 1 viti nga hyrja né fugi e kétij projekt-ligji? Nevojitet té gartésohet struktura institucionale
gé harton, zbaton dhe siguron monitorimin e kétij plani. Vlerésohet se Agjencia pér Eficencén e
Energjisé mund té keté njé rol koordinues mé té ploté té kété kontekst. Agjencia Kombétare e
Planifikimit té Territorit, gjithashtu, mund té ndihmojé né koordinimin e Planit Kombétar pér
Rinovimin e Ndértesave me planet vendore té zhvillimit té territorit.

2. Neé vijim té kétij komenti, vlerésohet se Plani Kombétar pér Rinovimin e Ndértesave mbart njé
peshé shumé té madhe strategjike mbi té ardhmen e stokut té ndértesave rezidenciale apo jo-
rezidenciale né vend, pérfshiré kétu vlerat e lejueshme té emetimeve, standardet minimale té
performancés energjitike né ndértesa jorezidenciale, etj. Né kushtet e njé mungese té theksuar
informacioni mbi stokun aktual té ndértesave dhe performancés energjetike respektive, nuk
éshté realiste gé Dokumenti Kombétar té pércaktojé kéto standarde. Rekomandohet té zbatohen
Plane Vendore té Rinovimit té Ndértesave né nivel bashkie, ku informacioni dhe vendimmarrja
pér zhvillimin rezidencial e jorezidencial éshté mé efektiv.

3. Pértejfrymés pozitive té ligjit, vérehet me shqetésim koha e shkurtér né dispozicion pér hartimin
e VKM-ve dhe akteve normative qé burojné prej ligjit. Listohen rreth 19 akte nénligjore, té cilat
detajojné aspektet thelbésore té zbatimit té tij. Do nevojiten minimumi 3-4 vite pér hartimin e
ploté té tyre, né formé transparente dhe bashképunuese.

4. Ka nevojé pér njé pasqyré mé efektive té mekanizmave mbéshtetés financiaré gé propozohen.
Ligji referon disa masa financiare si skema "paguaj sa té kursesh" ose kredité pér eficencén
energjetike, por detajet e implementimit dhe efikasitetit té€ kétyre mekanizmave mungojné. Pér
meé tepér, nuk ka njé garanci pér akses té barabarté té popullsisé, vecanérisht pér grupet mé
vulnerabél. Varféria energjetike, né kété kontekst, pérmendet vetém né Shtojcén 1 — Modeli pér
Planet Kombétare té Rinovimit té Ndértesave. Nevojitet té integrohet mé garté koncepti dhe
mbéshtetja specifike ndaj kategorive té vlerésuara né varféri energjetike.

5. Gjithashtu térheqgim vémendjen pér vlerésimin e kujdesshém té masave té nevojshme financiare
pér té zbatuar detyrimet gé lindin pér rinovimin e stokut té banesave rezidenciale, por edhe
ndértesave publike pér Njésité e Qeverisjes Vendore. Pértej detyrimeve té pércaktuara dhe
penaliteteve pérkatése, éshté e nevojshme gé té rishikohen lehtési dhe incentiva pér investimet
e nevojshme pér arritjen e "'ndértesave pa emetime". (Nenit 12, pika 2 - Nga viti 2027, ndértesat
né pronési té autoriteteve publike do té kené detyrimin e té genit pa emetime)

6. Té parashikohet mé tepér koordinim dhe bashkérendim midis institucioneve gé ndikohen nga ky
projektligj, si Késhilli i Ministrave, Ministria e Infrastrukturés dhe Energjisé, insititucionet e
geverisjes vendore, Fondi Shqgiptar i Zhvillimit, Agjencia pér Eficencén e Energjisé dhe Agjencia
Kombétare e Burimeve Natyrore. Kjo do té mundésonte pérgatitjen dhe reagimin e duhur ndaj

kérkesave pér angazhime té médha financiare dhe administrative, té cilat jané té nevojshme si
nga institucionet gendrore, ashtu edhe nga ato lokale dhe komunitetet pérkatése.

7. Eshté e nevojshme té pérgatitet njé bazé e ploté e té dhénave ose njé inventar té ndértesave
ekzistuese, i cili té tregojé gjendjen aktuale dhe masat qé jané marré deri tani pér pérmirésimin
e efikasitetit energjetik. Njé "baseline" i tillé do té lehtésonte matjen e progresit dhe adresimin e
sfidave qé mund té jené hasur gjaté zbatimit té ligjit t&€ méparshém Nr.116/2016 “Pér
Performancén e Energjisé sé Ndértesave”. Pér pérgatitien e njé baze té tillé, pérditésimi dhe
pérshtatja e infrastukturés aktuale elektronike pér regjistrimin e té dhénave mbi performancén
energjetike té ndértesave do té siguronte njé regjistrim té ndértesave me informacionet
pérkatése brenda afateve kohore té pércaktuara né projektligj.

Né projektligj, viti 2020 pérmendet shpesh si referencé pér té dhénat e efikasitetit energjetik.
Nése ky éshté rasti, sugjerojmé qé té specifikohet qarté cfaré éshté arritur, cilat masa kané
funksionuar dhe cilat jo, né ményré gé kéto té reflektohen né projektligjin e ri, si dhe né VKM-té
dhe aktet nénligjore qé burojné prej tij.

8. Ndérhyrjet e parashikuara pér ndértesat e vjetra paragesin sfida té médha, duke pérfshiré kosto
té larté pér banorét, véshtirésité pér té arritur njé marréveshje té pérbashkét mes tyre, véshtirési
gé banorét kané pér té plotésuar dhe dorézuar dokumentacionin e nevojshém pér investime dhe
mungesa e qartésisé né ligi mbi ményrén e financimit té kétyre ndérhyrjeve. Pér té paré
efektivitetin dhe ndikimin e kétyre ndérhyrjeve, rekomandojmé njé gasje graduale, ku ndérhyrjet
dhe investimet e para mund té orientohen drejt objekteve publike, duke krijuar njohuri dhe
praktika t& ményrés se si do té funksionojé zbatimi i ndérhyrjeve. Kjo do té shérbejé pér té
testuar proceset, pér té identifikuar pérmirésimet e nevojshme dhe pér té ndértuar njé bazé té
géndrueshme pér zbatimin e ndérhyrjeve né sektorin rezidencial dhe mé gjeré.

9. Detyrimi pér shfrytézimin e energjisé diellore né ndértesa éshté e nevojshme qé té shogérohet
me investime paraprake pér té modernizuar rrjetin e shpérndarjes (smart grid) pér té
mundésuar njé menaxhim té fluksit té energjisé sé prodhuar dhe garantuar gé nuk do té keté
problematika. Kéto investime né rrjet duhet t'i paraprijné nismave private pér té mundésuar
rezultatet e duhura dhe incentivuar nismat financiare qé mund té ndérmerren. (Neni 18, -
Shfrytézimi i energjisé diellore né ndértesa)

10. Kushtézimi pér certifikimin e performancés energjitike té ndértesave gé jepen me gera apo
shiten, do té duhet té paraprihet nga rritja e numrit té licencave aktuale té audituesve té
energjisé (aktualisht jané vetém 93 auditues té certifikuar), duke lehtésuar kohén dhe kostot gé
mund té kushtojé ky proces dhe né kushtet e detyrimeve té reja gé lindin nga ky ligj. (Kreu VI -
Ekspertét e pavarur dhe sistemi i mbikqyrjes)

11. Metodologjia kombétare pér llogaritjen e performancés energjitike té ndértesave duhet té jeté
e qarté pér ményrén e zbatimit, afatet kohore dhe burimet financiare té nevojshme pér
realizimin e investimeve. Gjithashtu, né formén e paragitur aktualisht, metodologjia duket
jorealiste dhe jospecifike. Indikatoré si kapaciteti termik, izolimi termik, ngrohja pasive, etj jané

realisté, té matshém dhe konkreté (Neni 8). Gjithsesi, indikatoré si ‘kushtet lokale té ekspozimit
diellor, ndrigimi natyral, sistemet e depozitimit té energjisé termike e elektrike, etj, jané mé pak
té matshém né aspekt teknik.

Standardet e pércaktuara pér infrastrukturén mbéshtetése mund té paragesin véshtirési né
zbatimin praktik, duke krijuar pengesa té mundshme pér arritjen e objektivave té pércaktuara nga
projektligji.

Né rastet e detyrimeve té parashtruara pér ndértesat ekzistuese gé i nénshtrohen rinovimit té
konsiderueshém (Neni 13), ato pérfshijné dhe disa investime té palidhura drejtpérdrejt me
performancén energjetike, si psh. aksesueshméria pér persona me aftési té kufizuar. Kéto
ndérhyrje né ndértesa ekzistuese jané jorealiste, si rrjedhojé pérfshirja e tyre mund té jeté e
stimuluar, por jo detyruese.

Ka nevojé pér njé gartésim té ploté mbi té ardhmen e ndértesave ekzistuese gé nuk i
nénshtrohen njé rinovimi té konsiderueshém. Certifikatat e performancés energjetike shkaktojné
njé ndryshim drastik té vlerés sé pronés dhe do ndikojné dukshém tregun e shit-blerjeve dhe
gera-dhénieve. Si siguron ky projekt-ligj trajtimin e barabarté té pronaréve / bashképronaréve né
njé proces zhvillimi?

Nevojitet njé vémendje specifike pér tipologjité e ndértesave individuale rezidenciale, té cilat
bartin kosto mé té larta rinovimi dhe aktualisht kané konsum mé té larté energjetik pér Njési
Ekonomike Familjare. Né kéto raste mekanizmat e mbéshtetjes financiare duhet té jené mé
specifiké.

Nevojitet té gartésohet ményra e zbatimit té projektligjit né nivel lokal, duke marré parasysh
sfidat specifike me té cilat pérballen njésité e qgeverisjes vendore, si mungesa e kapaciteteve
njerézore dhe financiare, si dhe mungesa e njé inventari té ploté dhe té sakté té objekteve gé
kérkojné ndérhyrje.

Pér té shmangur problematika t¢ mundshme sociale dhe ekonomike gqé mund té burojné nga
kérkesat e larta pér leje mjedisore, financim dhe dokumentacion, mund té jeté i nevojshém
lehtésimi i procedurave dhe dokumentacionit té kérkuar pér realizimin e ndérhyrjeve.

Té specifikohet ményra se si do té vijohet me banesat gé nuk plotésojné kérkesat minimale té
performancés energjitike (neni 9 dhe 10 té Projektligjit "Pér performancén energjitike té
ndértesave”), duke pércaktuar masat dhe afatet e nevojshme pér pérmirésimin e tyre.

Pér té siguruar qé ky dhe akte té ngjashme té reflektojné nevojat reale té komuniteteve,
pérfshirja e grupeve té interesit dhe organizatave té shoqeérisé civile pérgjaté rishikimit té ligjit
dhe akteve nén-ligjore siguroné gé ai té reflektojé nevojat reale té komuniteteve dhe
gjithépérfshirje né vendimmarrije.

Fondi i Eficencés sé Energjisé (Neni 31) propozohet té ngrihet si entitet i shképutur nga
portofoli i Fondit Shqiptar té Zhvillimit, duke konsideruar réndésiné strategjike té tij pér té
adresuar financimin e investimeve publike, por dhe private, né dekarbonizim té sektorit.

Nevojitet njé integrim i miré politikash me sektorin e strehimit social, veganérisht né zbatim té
programit pér pérshtatjen e pérmirésimin e kushteve té objekteve dhe banesave, referuar Ligjit
Nr. 22/2018 “PER STREHIMIN SOCIAL”.

Duke qgéné se pérfitues té drejtpérdrejté té kétij projekt-ligji vlerésohet té jené qytetarét,
konsumatorét dhe pérdoruesit e ndértesave rezidenciale e jo-rezidenciale, kategori té cilat do
pérfitojné ulje té kostos sé energjisé elektrike, si dhe konsum mé té pakét té saj, propozohet té
hartohet njé Vlerésim i pérfitimeve té NJEF nga investimet né performancé energjetike mé té
larté, shogéruar me njé fushaté ndérgjegjésuese, gjaté procesit té rishikimit té projekt-ligjit, dhe
jo pas miratimit té tij, sic pércaktohet né Nenin 33.

Ky projekt-ligj duhet shogéruar me njé Raport té Vlerésimit té Impaktit (Social e Mjedisor), i cili
nevojitet té ndahet me grupet e interesit dhe me pérfituesit finalé para miratimit té kétij ligji.

Pjesémarrésit né Tryezén e rrumbullakét pér projektligjin " Pér performancén energjitike té ndértesave”

